
Gwahoddiad i Dendro ar gyfer:

Gwasanaeth Galw Mewn i Bobl Ifanc (16–24) – Gwynedd

Mae Cyngor Gwynedd yn dymuno penodi darparwr cymwys ac addas i ddarparu Gwasanaeth Galw Mewn i Bobl Ifanc ledled Gwynedd ar gyfer pobl ifanc 16–24 oed. Bydd y gwasanaeth yn darparu cymorth mynediad agored, ymyrraeth gynnar a chymorth sy'n ymwneud â thai i bobl ifanc sy'n ddigartref, mewn perygl o ddigartrefedd, neu sy'n profi ansicrwydd tai. Disgwylir i'r darparwr llwyddiannus ddarparu gwasanaeth hygyrch, dwyieithog ac o ansawdd uchel sy'n cefnogi deilliannau cadarnhaol i bobl ifanc ledled Gwynedd.





Mae’r ddogfen hon ar gael yn Saesneg / This document is available in English
Cynnwys
Atodlen 1 – Manyleb y Gwasanaeth 

Atodlen 2 – Contract Drafft 

Atodlen 3 – Cysylltiadau (o fewn y Contract Drafft) 

Atodlen 4 – Polisïau Gorfodol (o fewn y Contract Drafft) 

Atodlen 5 – Holiadur Cymhwyso (dogfen gaffael sengl) 

Atodlen 6 – Holiadur Masnachol (Costau) 

Atodlen 7 – Holiadur Technegol 

Atodlen 8 – Gwybodaeth Fasnachol Sensitif (o fewn yr ITT) 

Atodlen 9 – Ffurflen Dendro (o fewn yr ITT) 

Atodlen 10 – Tystysgrif Dim Coliwsio (o fewn yr ITT)
Atodiadau:
Atodiad 1 – Datganiad Ad-dalu Gogledd Cymru (Clawback) 
Atodiad 2 – Monitro a Rheoli (DPAau / KPIau) 
Atodiad 3 – Ychwanegedd a Chyllid Dyblyg











[bookmark: _Toc1991181][bookmark: _Toc426021738]Geirfa
	Ymgeisydd
	- yn golygu sefydliad sydd wedi cwblhau PQQ (os yn gymwys) neu sydd fel arall wedi cael gwahoddiad i dendro gan yr Awdurdod; 

Mae'r cytundeb hwn ar gyfer Cefnogaeth Cysylltiedig â Thai i Bobl Ifanc 16-24 oed sy'n ddigartref neu mewn perygl o ddigartrefedd. 

	Awdurdod 
	- yn golygu Cyngor Gwynedd;

	Dyddiad Cau am Eglurhad
	- yn golygu [17.00pm 29fed o Gorffennaf 2026];

	Holiadur Masnachol
	- yn golygu'r holiadur sydd wedi'i nodi yn Atodlen 6; 

	Amodau'r Contract
	- yn golygu'r telerau a'r amodau sydd wedi'u nodi yn Atodlen 2;

	Contract
	- yn golygu'r contract y gallai'r Awdurdod bennu y dylid ei ddyfarnu i'r Cyflenwr ar ôl cwblhau'r Caffael;

	EIRs
	- yn golygu Rheoliadau Gwybodaeth Amgylcheddol 2004;

	FOIA
	- yn golygu Deddf Rhyddid Gwybodaeth 2000 ac unrhyw ddeddfwriaeth ddilynol a wneir dan y Ddeddf hon o bryd i’w gilydd ynghyd ag unrhyw ganllaw a/neu godau ymddygiad a gyflwynir gan y Comisiynydd Gwybodaeth mewn perthynas â deddfwriaeth o’r fath;

	ITT
	- yn golygu'r gwahoddiad hwn i dendro sydd i'w gyflwyno gan yr Awdurdod i Dendrwyr;

	PA 2023
	- yn golygu Ddeddf Caffael 2023

	Caffael

	- yn golygu'r broses gaffael gyffredinol sy'n cael ei chwblhau gan yr Awdurdod i hwyluso cyflwyniad y Prosiect;

	Prosiect
	Gwasanaeth Cefnogi Cysylltiedig â Thai i bobl sy'n ddigartref neu sydd mewn perygl o ddigartrefedd; 

	PQQ (SPD/QQ)
	- yn golygu'r holiadur cyn-gymhwyso a gyflwynwyd gan yr Awdurdod ar [1af o Gorffennaf 2026];

	⁠GwerthwchiGymru
	-  y porthol caffael ar-lein yn https://www.sell2wales.gov.wales ;

	Manyleb 
	- yn golygu'r fanyleb sydd wedi'i nodi yn Atodlen 1;

	Cyflenwr
	- yn golygu'r Tendrwr/Tendrwyr a benodwyd dan y Contract i ddarparu Gwasanaethau (heb ragfarnu hawliau'r Awdurdod dan baragraff 7.5 yr ITT hwn);7.5

	Holiadur Technegol 
	- yn golygu'r holiadur sydd wedi'i nodi yn Atodlen 7 

	Dogfennau Tendr
	- yn golygu'r ITT hwn a'r dogfennau ategol, yn cynnwys y Contract, Manyleb y Gwasanaeth, Holiadur Cymhwyso, Holiadur Technegol, Holiadur Masnachol / Atodlen Prisio, Tystysgrif Gwrth-gydgynllwynio, Gwybodaeth TUPE, dogfen Gwerth Cymdeithasol 

	Ymateb i'r Tendr
	- yn golygu cyflwyniad y Tendrwr mewn ymateb i'r ITT hwn;

	Dyddiad Cau Ymateb i'r Tendr
	- yn golygu [12.00yp 19fed o Awst 2026];

	Tendrwr
	- yn golygu parti neu bartïon sy'n cael eu gwahodd i ymateb i'r ITT;

	⁠Gwasanaethau 

	[Bydd y gwasanaeth yn darparu cymorth mynediad agored, ymyrraeth gynnar a chymorth sy'n ymwneud â thai i bobl ifanc sy'n ddigartref, mewn perygl o ddigartrefedd, neu sy'n profi ansicrwydd tai.].





[bookmark: _Toc1991182]Cyflwyniad a Chefndir
1 Y Prosiect
1.1 Mae'r Gwahoddiad yma i Dendro ("ITT") wedi cael ei gyflwyno gan yr Awdurdod er mwyn hwyluso cyflwyniad Gwasanaeth Galw Mewn Pobl Ifanc 16 – 24 oed ("y Prosiect"). 
1.2 Pwrpas a sgôp yr ITT hwn yw: ⁠ 
1.2.1 [bookmark: _Toc426021741]egluro i Dendrwyr beth yw'r amserlen a'r broses ar gyfer y cam hwn yn y Caffael;
1.2.2 [bookmark: _Toc426021743]darparu Tendrwyr gyda gwybodaeth ddigonol i'w galluogi i ymateb yn llawn i'r ITT hwn gydag Ymateb Tendr dilys;
1.2.3 [bookmark: _Toc426021744]darparu canllaw ar gyfer cyflwyno Ymatebion Tendr, gan gynnwys y trefniadau gweinyddol ar gyfer cyflwyno Ymatebion Tendr; 
1.2.4 ⁠egluro pa bryd fydd Contract yn cael ei ffurfio a sut fydd yn cael ei ddyfarnu; a
1.2.5 [bookmark: _Toc426021746]nodi'r meini prawf gwerthuso fydd yn cael eu defnyddio i werthuso'r Ymatebion Tendr, ac adnabod Cyflenwr/Cyflenwyr i berfformio'r Gwasanaethau dan Gontract.
1.3 Mae'r ITT hwn yn cynnwys y dogfennau a ganlyn:
1.3.1 Y Broses Gaffael: Mae'r rhan hon yn darparu rhagor o wybodaeth am y broses fydd yn cael ei dilyn ar gyfer yr ymarferiad Caffael a chyfarwyddiadau i Dendrwyr i gyflwyno eu Hymatebion Tendr. Mae hefyd yn nodi'r pethau i'w cyflwyno yn y tendr, meini prawf gwerthuso a methodoleg sgorio fydd yn cael eu cymhwyso wrth ddyfarnu'r Contract.
1.3.2 [bookmark: _Ref1990948]Y Contract. Dylai tendrwyr nodi y gallai'r telerau a'r amodau, yr atodlenni a'r atodiadau fod yn destun adolygiad a mireiniad fel rhan o'r broses Gaffael. Bydd y dogfennau a ganlyn yn ffurfio rhan o'r Contract rhwng yr Awdurdod a'r Cyflenwr/Cyflenwyr: 
(i) y Fanyleb;
(ii) Amodau'r Contract;
(iii) y Ffurflen Archebu
(iv) Ymateb Tendr y Cyflenwr; 
1.3.3 Blaenoriaeth dogfennau. Os bydd anghysondeb, amwysedd neu wrthdaro rhwng unrhyw un o'r Dogfennau Tendr a'r dogfennau sy'n ffurfio'r Contract arfaethedig, bydd y drefn flaenoriaeth fel a ganlyn (pwysigrwydd yn lleihau yn ôl eu trefn):
(i) y Fanyleb;
(ii) Amodau'r Contract;
(iii) y Ffurflen Archebu
(iv) yr ITT hwn, ac eithrio rhannau o'r ITT hwn sydd wedi'u nodi uchod; ac
(v) Ymateb Tendr y Cyflenwr.

[bookmark: _Toc1991183]Cyfarwyddiadau i Dendrwyr
2 Cyffredinol
2.1 [bookmark: _Toc426021747]Darperir y cyfarwyddiadau hyn i gynorthwyo Tendrwyr wrth adolygu ac ymateb i'r ITT hwn. Mae angen i dendrwyr gydymffurfio yn llawn â'r cyfarwyddiadau yn yr ITT hwn wrth baratoi eu Hymateb i'r Tendr. Tynnir sylw benodol at y ffaith y gallai methu â chydymffurfio â chyfarwyddiadau o'r fath olygu bod eu Hymateb i'r Tendr yn cael ei drin fel enghraifft o ddiffyg cydymffurfio ac o ganlyniad bydd y Tendrwr yn cael ei eithrio o'r gystadleuaeth.
2.2 Dylid darllen yr ITT hwn ar y cyd â'r SPD. Bydd y termau mewn priflythrennau â ddefnyddir yn yr ITT hwn yn golygu'r ystyr a roddir iddynt yn y Rhestr Termau. Os bydd anghysondeb rhwng unrhyw ddogfennau eraill a ddarperir mewn perthynas â'r ymarferiad Caffael hwn a'r ITT, telerau'r ITT hwn fydd yn trechu. 
2.3 Bydd yr Awdurdod yn ymdrin â'r ymarferiad Caffael yn unol â gofynion y Ddeddf Caffael 2023 a Rheoliadau Caffael (Cymru) 2024 (PA 2023).⁠⁠
2.4 Mae'r Awdurdod yn ymroddedig i gynnal proses deg, tryloyw sydd ddim yn gwahaniaethu, sy'n sicrhau cyfle cyfartal i'r holl Dendrwyr.
3 Cyfathrebu
3.1 Rhaid i'r holl gyfathrebu mewn perthynas â'r ymarferiad Caffael hwn, yn cynnwys cyflwyno'r Ymateb i'r Tendr, cais am eglurhad a chyfathrebu eraill gyda'r Awdurdod, gael ei wneud drwy GwerthwchiGymru.
4 Paratoi a fformat yr Ymatebion i'r Tendr
4.1 Ni fydd unrhyw Ymateb Tendr yn cael ei ystyried oni bai iddo gael ei gyflwyno drwy'r 'Postbox' ar GwerthwchiGymru - ni fydd Ymatebion Tendr a gyflwynir drwy ddull arall yn cael eu hystyried.  
4.2 Rhaid i'r holl Ymatebion Tendr, dogfennau a'r ohebiaeth yn ymwneud â'r ymarferiad Caffael gael eu hysgrifennu yn Saesneg neu yn Gymraeg. Ni fydd Ymatebion Tendr a gyflwynir yn Gymraeg yn cael eu trin yn llai ffafriol na'r rhai a gyflwynir yn Saesneg ac i'r gwrthwyneb.
4.3 [bookmark: _Toc426021748]Nodir y dyddiadau allweddol ar gyfer yr ymarferiad Caffael yn y tabl isod (er bod yr Awdurdod yn cadw'r hawl i newid unrhyw rai o'r dyddiadau allweddol a bydd yn rhoi rhybudd i'r holl Dendrwyr o unrhyw newidiadau o'r fath cyn gynted ag y bo'n rhesymol ymarferol).

4.4 [bookmark: _Toc426021749]Rhaid i Dendrwyr gyflwyno eu Hymateb Tendr i'r ITT hwn erbyn [12:00yp 19fed o Awst 2026] ("Dyddiad Cau Ymateb i'r Tendr").⁠⁠  Mae'r Awdurdod yn cadw'r hawl i ymestyn y Dyddiad Cau Ymateb i'r Tendr a bydd unrhyw estyniad a roddir yn berthnasol i bob Tendrwr.  Mae'r Awdurdod yn cadw'r hawl i wrthod unrhyw Ymateb i'r Tendr a dderbynnir ar ôl y Dyddiad Cau Ymateb i'r Tendr.
4.5 Fel rhan o Ymateb Tendr dilys, mae gofyn i Dendrwyr gwblhau: 
4.5.1 [Y Ffurflen Dendr]
4.5.2 [Holiadur Masnachol/Atodlen Brisio]
4.5.3 [Holiadur Technegol]
4.5.4 [SPD / Holiadur Cymhwyso]
4.5.5 [Tystysgrif Gwrth-gydgynllwynio]
4.6 Rhaid i'r holl Ddogfennau Tendr sydd angen llofnod gael eu cwblhau gan bersonau sydd wedi'u hawdurdodi'n briodol i lofnodi dogfennau o'r fath ar ran y Tendrwr, a allai gynnwys:
4.6.1 pan fo'r Tendrwr yn unigolyn, gan yr unigolyn hwnnw;
4.6.2 pan fo'r Tendrwr yn bartneriaeth, gan ddau bartner sydd wedi'u hawdurdodi'n briodol; a
4.6.3 [bookmark: _Toc426021753]phan fo'r Tendrwr yn gwmni, gan ddau gyfarwyddwr neu gan gyfarwyddwr ac ysgrifennydd y cwmni, gyda phersonau o'r fath wedi cael eu hawdurdodi'n briodol ar gyfer y diben hwnnw.
4.7 [bookmark: _Toc426021756]Rhaid i Dendrwyr hysbysu'r Awdurdod yn ysgrifenedig os oes unrhyw newid yn rheolaeth, cyfansoddiad neu aelodaeth ei sefydliad neu aelodau'r consortiwm ar ôl eu Hymateb i'r Tendr.  Mae'r Awdurdod yn cadw'r hawl i ddiystyru Tendrau o'r ymarferiad Caffael o ganlyniad i newid o'r fath.
4.8 [bookmark: _Toc426021750]Wrth gyflwyno Ymateb Tendr i'r ITT hwn, cymerir yn ganiataol bod y Tendrwyr yn derbyn yr holl ddarpariaethau yn yr ITT hwn.
5 Eglurhad
5.1 [bookmark: _Toc426021752]Gall tendrwyr gyflwyno, erbyn dim hwyrach na [12:00yp 29aino Orffennaf 2026] ("Dyddiad Cau am Eglurhad") unrhyw ymholiadau am eglurhad sydd gan Dendrwyr mewn perthynas â'r ITT hwn a'r Dogfennau Tendr.⁠⁠ Rhaid cyflwyno'r holl geisiadau am eglurhad gan ddefnyddio'r Swyddogaeth Q&A ar GwerthwchiGymru. Cyhyd ag y bo'n rhesymol ymarferol, bydd yr Awdurdod yn ymateb i'r holl geisiadau am eglurhad ynghylch unrhyw agwedd o'r ITT hwn a'r Dogfennau Tendr, os ydynt yn cael eu cyflwyno cyn y Dyddiad Cau am Eglurhad. Bydd yr Awdurdod yn ceisio darparu ymatebion erbyn diwedd y diwrnod busnes ar [5:00yp 5ed o Awst 2026], ac ar ôl hynny, ni atebir unrhyw geisiadau pellach am eglurhad.
5.2 [bookmark: _Toc426021762][bookmark: _Toc426021755]Mae'r Awdurdod yn cadw'r hawl i gyflwyno'r ymateb i unrhyw gais am eglurhad a wneir gan Dendrwr i bob Tendrwr, oni bai bod y Tendrwr sy'n gwneud y cais am eglurhad yn gofyn yn benodol i hynny gael ei gadw'n gyfrinachol ar yr adeg pan wneir y cais am eglurhad.  Os nad yw'r Awdurdod yn ystyried bod cynnwys y cais am eglurhad yn gyfrinachol, bydd yn hysbysu'r Tendrwr perthnasol a chynnig cyfle i dynnu'r cais am eglurhad yn ôl.
5.3 Mae'r Awdurdod yn cadw'r hawl (ond ni fydd gorfodaeth arno) i ofyn am eglurhad ynghylch unrhyw agwedd o Dendr Tendrwyr yn ystod y cam gwerthuso pan fo'r angen er dibenion cynnal gwerthusiad teg.  Gofynnir i Dendrwyr ymateb i geisiadau o'r fath yn brydlon.  Mae atebion amhendant neu amwys sydd ddim yn bodloni gofynion yr ITT hwn yn debygol o effeithio ar sgôr Tendrwr ac fe allai olygu nad yw'r Ymateb i'r Tendr yn cydymffurfio.
6 Amodau'r Tendr
6.1 [bookmark: _Toc426021767]Rhaid trin yr holl wybodaeth a gyflwynir i Dendrwyr gan yr Awdurdod, naill ai yn ysgrifenedig neu ar lafar, yn gyfrinachol a pheidio â'i datgelu i unrhyw drydydd parti (ac eithrio i ymgynghorwyr proffesiynol y Tendrwyr), oni bai bod y wybodaeth yn y parth cyhoeddus eisoes.  
6.2 [bookmark: _Toc426021768]Ni ddylai Tendrwyr roi unrhyw gyhoeddusrwydd i'r Prosiect neu ddyfarniad Contract yn y dyfodol oni bai bod yr Awdurdod wedi rhoi caniatâd ysgrifenedig penodol i'r cyfathrebiad dan sylw.
6.3 [bookmark: _Toc426021769][bookmark: _Toc426021770]Mae'r Ddeddf Rhyddid Gwybodaeth ("FOIA") yn berthnasol i'r Awdurdod.⁠⁠  Dylai tendrwyr fod yn ymwybodol o ymrwymiadau a chyfrifoldebau'r Awdurdod dan FOIA i ddatgelu, ar gais ysgrifenedig, y wybodaeth wedi'i chofnodi sydd gan yr Awdurdod.  O ganlyniad, efallai y bydd yn rhaid i'r Awdurdod ddatgelu gwybodaeth wedi'i darparu gan Dendrwyr mewn cysylltiad â'r ymarferiad Caffael hwn, neu gydag unrhyw Gontract a allai gael ei ddyfarnu o ganlyniad i'r ymarferiad hwn, mewn ymateb i gais o'r fath, oni bai bod yr Awdurdod yn penderfynu bod un o'r eithriadau statudol dan FOIA yn berthnasol. 
6.4 Hysbysir tendrwyr bod yr Awdurdod yn destun gofynion Rheoliadau Gwybodaeth Amgylcheddol 2004 ("EIRs").⁠⁠ 
6.5 Os bydd Tendrwr yn ystyried bod unrhyw wybodaeth a roddir i'r Awdurdod drwy'r ymarferiad Caffael hwn naill ai yn fasnachol sensitif neu o natur gyfrinachol, dylid tynnu sylw at hyn ac at y rhesymau am y sensitifrwydd a nodwyd, ynghyd â'r dyddiad pan ellir datgelu'r wybodaeth ar ôl y dyddiad hwnnw, drwy gwblhau'r ffurflen yn Atodlen 8. Mewn achosion o’r fath, bydd y deunydd perthnasol, mewn ymateb i gais, yn cael ei ystyried gan yr Awdurdod yn sgil yr eithriadau a ddarperir ar eu cyfer yn y FOIA a'r EIRs. Bydd gan yr Awdurdod ddisgresiwn llwyr ynghylch p'un a yw'n ystyried bod eithriad a ddarperir yn y FOIA neu EIRs yn berthnasol i'r wybodaeth dan sylw.
6.6 [bookmark: _Toc426021773]Cyfrifoldeb y Tendrwr unigol yw sicrhau, lle bo hynny'n berthnasol, nad yw ei aelodau consortiwm, cyflenwyr trydydd parti neu ymgynghorwyr yn torri unrhyw un o'r gofynion yn yr adran Amodau Tendr yn yr ITT hwn.
6.7 [bookmark: _Toc426021774]Rhaid i Ymatebion Tendr barhau i fod yn ddilys i'w derbyn am isafswm o chwe mis calendr o'r dyddiad pan maent yn cael eu cyflwyno.
6.8 [bookmark: _Toc426021776]Er gwaethaf ei fod wedi cyflwyno ITT, nid yw’r Awdurdod yn gwneud unrhyw sylwadau am  sefydlogrwydd ariannol, cymhwysedd technegol neu allu'r Tendrwyr mewn unrhyw fodd i berfformio'r Gwasanaethau. 
6.9 [bookmark: _Toc426021777]Ni ddylai'r Ymatebion i'r Tendr fod wedi'u cymhwyso a rhaid eu cyflwyno yn gwbl unol â'r Dogfennau Tendr. Ni ddylai Tendrwyr wneud newidiadau anawdurdodedig i'r Dogfennau Tendr. Ni ddylai'r Ymatebion Tendr gael eu hategu gan ddatganiadau, ac eithrio'r rhai y gwneir darpariaeth ar eu cyfer yn yr ITT, y gellid eu hystyried fel rhai sy'n gwneud yr Ymateb Tendr yn amwys.  Gallai cynnwys unrhyw ddatganiadau o'r fath arwain at eithrio'r Tendrwr o'r gystadleuaeth.  
6.10 [bookmark: _Toc426021778]Rhaid i dendrwyr gasglu ynghyd yr holl wybodaeth sydd ei hangen i baratoi'r Tendr, ar eu cost eu hunain. Rhaid iddynt sicrhau eu bod yn gwbl ymwybodol ac yn fodlon ynghylch natur, graddfa ac ymarferoldeb darparu'r Gwasanaethau a'r holl risgiau, mesurau wrth gefn neu amgylchiadau neu faterion eraill a allai effeithio ar yr Ymateb i'r Tendr mewn unrhyw ffordd. Mae'r Awdurdod yn argymell bod y Tendrwr yn cael cyngor cyfreithiol lle bo'r angen.
6.11 Mae'r Awdurdod yn disgwyl i unrhyw sefydliad sy'n dymuno darparu Gwasanaethau lle mae staff yn cael eu cyflogi i weithio yn uniongyrchol neu'n anuniongyrchol â phlant, pobl ifanc neu oedolion bregus, fedru dangos safonau diogelu sy'n gymesur â'r rhai sy'n ddisgwyliedig o sefydliadau statudol. ⁠ Mae disgwyl i'r holl Dendrwyr fod wedi ystyried y risgiau diogelu yn eu gweithrediadau cyffredinol a gweithdrefnau AD ac mewn perthynas â'r Contract sy'n cael ei dendro. O ran contractau sy'n cael eu hadnabod fel rhai risg uchel, fydd yn cael eu hamlygu yn glir yn y Dogfennau Tendr, rhoddir arweiniad ar gyfer gweithio â phlant ac oedolion bregus.
6.12 [bookmark: _Toc426021783]Heb ragfarn o ran unrhyw un o'r paragraffau uchod yn yr ITT hwn. mae'r Awdurdod yn cadw'r hawl, ar ei ddisgresiwn llwyr, i:
6.12.1 ymatal rhag ystyried unrhyw Ymateb Tendr (ac, o ganlyniad, eithrio'r Tendrwr perthnasol o'r gystadleuaeth) os:
(i) nad yw'n unol â'r ITT; 
(ii) nad yw'n unol â'r Fanyleb; neu
(iii) mae'r Tendrwr yn gwneud neu'n ceisio gwneud unrhyw amrywiad neu addasiad i delerau'r Ymateb Tendr, Amodau'r Contract neu'r Fanyleb, gan na chaniateir hyn. 
6.12.2 diarddel unrhyw Dendrwr neu aelod o gonsortiwm (ac o ganlyniad, eithrio'r Tendrwr hwnnw neu'r aelod o gonsortiwm o'r gystadleuaeth) sydd, ym marn yr Awdurdod:
(i) ddim yn cydymffurfio â gofynion yr ITT hwn;
(ii) ddim yn cydymffurfio â gofynion y Fanyleb; neu
(iii) yn dilyn newid yn statws y Tendrwyr, na fyddai bellach yn cydymffurfio ag unrhyw ofynion mandadol er mwyn bwrw ymlaen dan y broses gwerthuso QQ neu unrhyw ofyniad arall sydd gan yr Awdurdod mewn cysylltiad â'r broses Caffael hon y gellid ei hysbysu i'r Tendrwyr o bryd i'w gilydd. 
7 Rhybuddion ac ymwrthodiadau 
7.1 [bookmark: _Ref541983]Gwaherddir tendrwyr yn glir ac yn gyfan gwbl rhag:
7.1.1 trafod gyda'i gilydd unrhyw agwedd o'u hymateb i'r ITT hwn, eu hymwneud â'r ymarferiad Caffael hwn neu fel arall gyfnewid gwybodaeth heb dderbyn caniatâd ysgrifenedig gan yr Awdurdod neu gyd-gynllwyno mewn perthynas â'r ymarferiad Caffael hwn; 
7.1.2 cynnig unrhyw gymhelliad, ffi neu wobr i unrhyw aelod, swyddog, gweithiwr neu asiant yr Awdurdod neu unrhyw berson sy'n gweithredu fel ymgynghorydd i'r Awdurdod neu wneud unrhyw beth a fyddai gyfystyr â thorri Ddeddf Atal Llygredigaeth 1889 i 1916, Deddf Llwgrwobrwyo 2010 neu Ddeddf Llywodraeth Leol 1972;
7.1.3 wedi canfasio unrhyw aelod neu swyddog o'r Awdurdod ynghylch derbyn unrhyw dendrau, yn uniongyrchol neu'n anuniongyrchol, ynghylch derbyn unrhyw Ymateb Tendr neu sydd wedi cael, neu wedi ceisio cael gwybodaeth yn uniongyrchol neu'n anuniongyrchol gan unrhyw aelod neu swyddog o'r fath mewn perthynas ag unrhyw Dendrau neu Ymatebion Tendr eraill a gyflwynwyd gan unrhyw Dendrwr arall; neu
7.1.4 cysylltu ag unrhyw swyddog, gweithiwr neu asiant yr Awdurdod neu unrhyw berson sy'n gweithredu fel ymgynghorydd i'r Awdurdod mewn modd na chaniateir gan yr ITT hwn. 
7.2 Mae’r Awdurdod yn cadw’r hawl i ddiarddel unrhyw Dendrwr sy'n torri'r gwaharddiadau sydd wedi'u nodi ym mharagraff 7.1 uchod. 7.1
7.3 Mae Tendrwyr yn gyfrifol am sicrhau nad oes unrhyw wrthdaro buddiannau yn bodoli naill ai rhwng eu hymgynghorwyr, neu rhyngddynt eu hunain/eu hymgynghorwyr a'r Awdurdod a'i ymgynghorwyr.  Rhaid i Dendrwr hysbysu'r Awdurdod ynghylch unrhyw wrthdaro buddiannau neu wrthdaro buddiannau posib cyn gynted ag y bo'n rhesymol ymarferol ar ôl iddo ddod yn ymwybodol o wrthdaro o'r fath.
7.4 Er y credir fod yr wybodaeth sydd yn yr ITT hwn yn gywir ar adeg ei gyflwyno, nid yw'r Awdurdod, ei ymgynghorwyr nag unrhyw awdurdodau dyfarnu eraill yn derbyn unrhyw atebolrwydd am ei gywirdeb, ei ddigonolrwydd na'i gyfanrwydd, ac ni roddir unrhyw warant datganiedig a goblygedig.  Mae'r eithriad yma'n ymestyn i atebolrwydd mewn perthynas ag unrhyw ddatganiad, barn neu gasgliad sydd ynddo neu unrhyw beth a adawyd allan o'r Gwahoddiad yma (yn cynnwys yr atodiadau) ac mewn perthynas ag unrhyw gyfathrebu ysgrifenedig neu lafar a drosglwyddwyd (neu sydd ar gael fel arall) i unrhyw Dendrwr.  Nid yw'r eithriad yma yn ymestyn i unrhyw gam-gyfleu twyllodrus a wnaed gan neu ar ran yr Awdurdod. 
7.5 Nid oes dyletswydd ar yr Awdurdod i dderbyn unrhyw gynnig a geir o'r ymarferiad Caffael hwn ac mae'n cadw'r hawl i derfynu, addasu neu amrywio'r ymarferiad Caffael ar unrhyw bryd. Ni ddylid ystyried unrhyw beth yn yr ITT hwn fel ymrwymiad gan yr Awdurdod y bydd yn dyfarnu'r Contract i Dendrwr. I'r graddau mwyaf a ganiateir gan y gyfraith, ni fydd yr Awdurdod yn atebol am:
7.5.1 unrhyw golledion a achosir i Dendrwr o ganlyniad i derfyniad neu newid o'r fath; neu
7.5.2 [bookmark: _Ref547199]unrhyw golledion a brofir gan y Tendrwr mewn perthynas â chymryd rhan yn yr ymarferiad caffael hwn, yn cynnwys y gwaith o baratoi a chyflwyno ei Ymateb i'r Tendr. Bydd unrhyw wariant, gwaith neu ymdrech a wneir yn fater i'r Tendrwr yn unig ac yn rhywbeth iddo ef ei ystyried o safbwynt masnachol.  

[bookmark: _Toc1991184]Gwerthuso a Dyfarnu'r Contract
8 Y Broses Werthuso 
Cam 1 - Holiadur Cymhwyso
8.1 Bydd yr Awdurdod yn asesu'r ymatebion i'r Holiaduron Cymhwyso i adnabod Ymgeiswyr gyda digon o gapasiti a galluedd i gyflwyno'r Contract hwn yn llwyddiannus. Bydd yr adrannau hyn yn cael eu hasesu gan ddefnyddio meini prawf llwyddo/methu. Mae’r fethodoleg sgorio i’w gweld isod:
	Adran
	Dull sgorio

	Adran A: Manylion Bidiwr
	Er gwybodaeth

	Adran B: Eithrio - Rhesymau dros Eithrio Gorfodol
	Llwyddo/Methu

	Adran C: Eithrio - Rhesymau dros Eithrio drwy Ddisgresiwn
	Llwyddo/Methu

	Adran D: Sefyllfa Economaidd ac Ariannol
	Llwyddo/Methu

	Adran E: Gallu Technegol a Phroffesiynol
	Llwyddo/Methu

	Adran F: Deddf Caethwasiaeth Fodern 2015
	Llwyddo/Methu

	Adran G: Yswiriant 
	Llwyddo/Methu

	Adran H: Iechyd a Diogelwch
	Llwyddo/Methu

	Tystysgrif Gwrth-cydgynllwynio
	Llwyddo/Methu


8.2 Bydd methu un rhan yng Ngham 1 yn golygu na fydd Tendr yn cael ei ystyried ymhellach ac y bydd y Tendrwr dan sylw yn cael ei eithrio o'r gystadleuaeth.  
8.3 Yng ngham 1, dim ond atebion i gwestiynau yn yr SPD fydd yn cael eu hadolygu; felly rhaid cynnwys unrhyw wybodaeth sy’n berthnasol i’r cwestiynau hyn yn yr adrannau hyn.
Cam 2 – Yr Holiaduron Technegol a Masnachol
8.4 Bydd ymgeiswyr sy'n pasio pob rhan o'r SPD ac sy'n bodloni gofynion addasrwydd yr Awdurdod ar gyfer yr ITT yn unol â'r SPD yn derbyn gwahoddiad i gyflwyno Ymateb Tendr yn unol â'r ITT. 
8.5 Ar dderbyn yr Ymatebion Tendr, bydd yr Awdurdod yn cynnal gwerthusiad o'r Ymatebion Tendr dilys, gyda'r bwriad o ddewis Cyflenwr i berfformio'r Gwasanaethau.
8.6 Bydd yr Awdurdod yn gwerthuso'r Ymatebion Tendr ar sail yr Ymateb Tendr sydd fwyaf manteisiol drwy ddefnyddio panel gwerthuso sy'n cynrychioli amrediad o ran-ddeiliaid yr Awdurdod, gan ddefnyddio sgoriau wedi'u pwysoli o: 
9 Methodoleg Gwerthuso - Masnachol (Pris): 25% o'r sgôr gyffredinol
9.1 Rhaid i dendrwyr gwblhau'r Holiadur Masnachol yn ei gyfanrwydd. ⁠Ni fydd unrhyw Ymatebion Tendr gyda Holiaduron Masnachol anghyflawn yn cael eu hystyried. Os oes gan Dendrwyr unrhyw gwestiynau ynghylch yr Holiadur Masnachol, defnyddiwch yr opsiwn Q&A ar GwerthwchiGymru, yn hytrach na'i adael yn wag.
9.2 Bydd yr elfen pris yn cael ei gwerthuso fel a ganlyn:
•	Cyfanswm cost y cynnig dros gyfnod llawn y contract (6 mlynedd). Gweler Adran 10;  Gwerth Contract y Ddogfen Manyleb Gwasanaeth Galw Mewn am ragor o fanylion.
9.3 Ar sail cymharol gyda'r cais isaf yn derbyn 100% o'r marciau sydd ar gael (25% yn dilyn pwysoli). Bydd yr holl fidiau eraill yn cael eu cymharu [yn erbyn y bid isaf hwnnw].   
10 Methodoleg Gwerthuso - Technegol (Ansawdd): 75% o'r sgôr gyffredinol 
10.1 Rhaid i dendrwyr gwblhau'r Holiadur Technegol yn ei gyfanrwydd. ⁠Ni fydd unrhyw Ymatebion Tendr gyda Holiaduron Technegol anghyflawn yn cael eu hystyried. Os oes gan Dendrwyr unrhyw gwestiynau ynghylch yr Holiadur Technegol, defnyddiwch yr opsiwn Q&A ar GwerthwchiGymru, yn hytrach na'i adael yn wag.
10.2 Mae gan bob cwestiwn yn yr Holiadur Technegol bwysoliad yn unol â'r hyn sydd wedi'i nodi yn y tabl isod:
	Cyfeirnod y Cam Dyfarnu
	Y wybodaeth y gofynnwyd amdani
	Is-bwysoliad
	Pwysoli Cyffredinol

	Adran A
	Profiad a Chyflwyniad Arfaethedig y Gwasanaeth
	
	35%

	
	1. Ymrwymiad i'r nodau a'r amcanion (1.1 + 1.2)
	5% 
	

	
	2.1 Ethos a gwerthoedd y gwasanaeth 
	3% 
	

	
	3. Darparu’r gwasanaeth, hygyrchedd a’r Gymraeg (3.1 - 3.4)
	10%
	

	
	4.1 Staffio 
	5%
	

	
	5.1 Llwybrau mynediad, cyfeirio  ymlaen a gweithio mewn partneriaeth  
	4%
	

	
	6.1 Arloesedd 
	3%
	

	
	6.2 Rheoli galw 
	2%
	

	
	6A.1 Ychwanegedd a gwerth arian 
	3%
	

	Adran B
	Gweithio Gyda a Chynnwys Rhanddeiliaid 
	
	10%

	
	7.1 Gweithio mewn Partneriaeth 
	5%
	

	
	8.1 Cynnwys defnyddwyr gwasanaeth 
	5%
	

	Adran C
	Gweinyddu, Rheoli a Monitro'r Prosiect
	
	10%

	
	9.1 ⁠Rheoli a Gweinyddu
	3%

	

	
	10.1. Strategaeth Ymadael 
	2%
	

	
	11.1 Monitro a chydymffurfiaeth (11.1+11.2)
	5%
	

	Adran D
	Darpariaeth Gwasanaeth (yn unol â’r Fanyldeb)
	
	20%

	
	12.1 Amgylchedd seicolegol gwybodus PIE 
	5%
	

	
	12.2 Cymorth sy’n ymwneud â thai ac atal digartrefedd 
	15%
	


Bydd uchafswm y pwyntiau sy'n cael eu dyfarnu ymhob adran yn cael eu lluosi gan y pwysoliad ar gyfer pob adran ac yna'n cael eu cyfuno i roi cyfanswm sgôr allan o 75%. 
Dylid cynnwys atodiadau lle y ceir cyfarwyddyd i wneud hynny, (neu lle mae bidwyr yn pennu bod hynny'n briodol). Fodd bynnag, ni fydd y Panel ond yn cyfeirio at yr atodiadau pan fo cyfarwyddyd penodol wedi'i wneud i gynnwys y ddogfen/dogfennau.

Sicrhewch eich bod yn darllen y canllawiau sydd ynghlwm â phob cwestiwn. Os bydd eich ymatebion yn mynd dros y nifer geiriau uchaf a ganiateir, ni fydd unrhyw eiriau sy'n mynd dros y nifer geiriau yn cael eu darllen na'u hystyried. (e.e. os yw'r nifer geiriau yn 500 a'ch bod yn cyflwyno ateb o 720 gair, dim ond y 500 gair cyntaf fydd yn cael eu hystyried).
10.3 Bydd y Tîm Gwerthuso yn sgorio pob rhan neu ymateb yn yr Holiadur Technegol. Bydd yr holl gwestiynau yn cael eu gwerthuso yn unol â'r meini prawf sgorio sydd wedi'u crynhoi yn y tabl a ganlyn:
	SGÔR
	CATEGORI
	AMCANION / GOFYNION COMISIYNU

	0
	     ANFODDHAOL ⁠⁠
	Heb gael sylw.

	
1
	
GWAEL
	Diffygion mawr ⁠a dim ond yn ymdrin â / cysylltiedig â'r Amcanion Comisiynu ⁠⁠ ac/neu'r gofynion ar raddfa fechan iawn.

	
2
	
YN RHANNOL
	Yn rhannol foddhau rhai agweddau / diffygion amlwg. Diffyg cyswllt â'r Amcanion Comisiynu ac/ neu'r gofynion.⁠⁠⁠⁠⁠⁠⁠⁠⁠⁠⁠⁠⁠⁠⁠⁠
⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠

	
3
	
⁠BODDHAOL
	Amcanion Comisiynu ac/neu'r gofynion yn cael sylw ac er ei fod yn gwbl gysylltiedig â'r Amcanion Comisiynu ac / neu'r gofynion, nid yw'r ateb ond yn darparu lefel sylfaenol o dystiolaeth sy'n berthnasol i ofynion y Cyngor. ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠

	
⁠4
	
DA
	Yr ateb yn rhoi sylw llawn ac yn gysylltiedig â lefel dda o eglurder o ran yr Amcanion Comisiynu ac/neu'r gofynion. Yn cynnwys lefel dda o dystiolaeth sy'n berthnasol iawn i ofynion y Cyngor. ⁠⁠ ⁠⁠Yr ateb yn ychwanegu gwerth. ⁠⁠⁠

	
5
	RHAGOROL
	Yr ateb yn rhoi sylw llawn ac yn gysylltiedig gydag eglurder rhagorol o ran yr Amcanion Comisiynu ac/neu'r gofynion. Yn cynnwys lefel ragorol o dystiolaeth sy'n hynod berthnasol i ofynion y Cyngor. Yr ateb yn gwella / ychwanegu gwerth sylweddol / gall gynnwys arloesedd. ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠⁠ ⁠ ⁠⁠ ⁠⁠ ⁠⁠


10.4 Lle mae tendrwr yn sgorio 1 neu lai am unrhyw gwestiynau unigol yn yr Holiadur Technegol, mae'r Awdurdod yn cadw'r hawl i ddiystyru'r tendrwr o'r ymarferiad caffael heb roi eglurhad pellach.
10.5 Mae marc pasio gorfodol ar gyfer yr adran dechnegol. Y marc pasio isaf yw 40% allan o'r 75% sy'n bosib. Pan fo tendrwr yn sgorio 40% neu lai ar gyfer yr adran dechnegol, mae'r Awdurdod yn cadw'r hawl i ddiystyru'r tendrwr o'r ymarferiad caffael heb roi eglurhad pellach.
10.6 Bydd y sgôr masnachol cyffredinol a'r sgôr technegol cyffredinol yn cael eu cyfuno i roi cyfanswm sgôr ar gyfer pob Ymateb Tendr sy'n cydymffurfio. 
10.7 Bydd yr Awdurdod yn rancio Tendrwyr gan ddefnyddio'r cyfanswm sgôr a'r Ymateb Tendr gyda'r cyfanswm sgôr uchaf fydd yn cael ei hystyried fel yr Ymateb Tendr sydd fwyaf manteisiol.
10.8 Bid cyfartal yw pan fo sgôr dau ymgeisydd neu fwy yn gyfartal i un pwynt degol.  Pan fo bid yn gyfartal (yn unol â'r diffiniad uchod), dyfernir y contract i'r ymgeisydd sydd wedi derbyn y sgôr uchaf yn adran ansawdd y tendr.  Os bydd y sgoriau ansawdd yn gyfartal, gwneir penderfyniad i ddyfarnu i'r ymgeisydd sydd wedi cyflwyno'r pris isaf o'r ymgeiswyr hynny lle mae eu sgôr ansawdd yn gyfartal.  

11 Dyfarnu’r Contract
11.1 Gall yr Awdurdod ddyfarnu'r Contract(au) ar sail yr Ymateb Tendr a gyflwynwyd yn unol â'r cyfarwyddiadau a nodir yn yr ITT hwn.
11.2 Mae dyfarnu'r Contract yn ddarostyngedig i broses gymeradwyo ffurfiol yr Awdurdod.  Hyd nes fo'r holl gymeradwyon angenrheidiol wedi eu derbyn a'r cyfnod segur wedi'i gwblhau, ni ymrwymir i unrhyw Gontract(au) ffurfiol a chyfreithiol rwymol.  
11.3 [bookmark: _Ref545101]Unwaith y bydd yr Awdurdod yn fodlon bod y broses gymeradwyo ffurfiol wedi'i chwblhau yn foddhaol ac wedi gwneud penderfyniad ynghylch dyfarnu'r contract, bydd yn hysbysu'r holl Dendrwyr ynghylch y penderfyniad cyn ymrwymo i unrhyw Gontract(au) ffurfiol a chyfreithiol rwymol.  
11.4 Mae'r Awdurdod yn cadw'r hawl i ganslo'r ymarferiad Caffael hwn ar unrhyw gam a pheidio ag ymrwymo i Gontract gydag unrhyw Dendrwr.  Ni fydd unrhyw gontract rhwymol rhwng yr Awdurdod a'r Cyflenwr yn cael ei ffurfio hyd nes i'r Contract gael ei gwblhau. 
11.5 [Yn amodol ar gwblhau'r camau ffurfiol y cyfeirir atynt yng nghymal 11.3 (lle bo hynny'n berthnasol), bydd yr Awdurdod yn hysbysu'r holl Dendrwyr aflwyddiannus o hunaniaeth, manteision perthnasol a nodweddion yr Ymateb Tendr llwyddiannus o gymharu ag Ymateb Tendr y sawl fydd yn derbyn yr wybodaeth. Lle bo'n briodol bydd yr hysbysiad hwn yn cydymffurfio â darpariaethau Y Rheoliadau.] 

[bookmark: _Toc1991185][bookmark: _Toc426021760]Telerau'r Contract⁠ 
11.6 Mae'r Awdurdod yn cynnig ymrwymo i un [neu fwy] Contract(au) am uchafswm cyfnod o 3 blynedd (+1+1+1 yn amodol ar berfformiad) gyda'r Cyflenwr.
11.7 [bookmark: _Toc426021781]Bydd y Cyflenwr yn cael ei wahardd rhag trosglwyddo neu ddosrannu unrhyw gyfran o’r Contract hwn yn uniongyrchol neu’n anuniongyrchol, i unrhyw berson neu bersonau o gwbl heb ganiatâd ysgrifenedig yr Awdurdod. Bydd is-osod unrhyw ran(nau) o’r gwaith, ac eithrio’r graddau a ganiateir yn ysgrifenedig gan yr Awdurdod, yn cael ei wahardd.  
11.8 [bookmark: _Toc426021782]Bydd hawl gan yr Awdurdod i ganslo'r Contract hwn ac adfer swm unrhyw golled a achosir yn sgil y canslo gan y Cyflenwr os fydd y Contractwr wedi cynnig neu roi neu gytuno i roi unrhyw rodd neu ystyriaeth o unrhyw fath fel anogaeth neu wobr i unrhyw berson am wneud, am fod wedi gwneud, neu am beidio â gwneud unrhyw weithred mewn perthynas â chael neu gyflawni'r Contract hwn neu unrhyw Gontract arall gyda'r Awdurdod, neu os bydd gweithrediadau o'r fath wedi cael eu gwneud gan unrhyw berson a gyflogir ganddo neu sy'n gweithredu ar ei ran (p'un a yw'r Cyflenwr yn ymwybodol o hynny neu beidio) neu os, mewn perthynas ag unrhyw gontract gyda'r Awdurdod, y Cyflenwr neu unrhyw berson a gyflogir ganddo neu sy'n gweithredu ar ei ran, y bydd wedi cyflawni unrhyw drosedd dan Ddeddf Llwgrwobrwyo 2010, neu unrhyw addasiad ohonynt, neu sydd wedi rhoi ffi neu roi'r derbyniad iddo sy'n drosedd dan is-adran 2, Adran 117 o Ddeddf Llywodraeth Leol, 1972.   
11.9 Mae'r Contract drafft y mae'r Awdurdod yn bwriadu ei ddefnyddio wedi ei atodi yn Atodlen 2; fodd bynnag, mae'r Awdurdod yn cadw'r hawl i wneud newidiadau i'r ddogfen hon lle bo'r angen er mwyn teilwra'r Contract i'r telerau penodol sydd eu hangen lle mai dim ond telerau ac amodau safonol yr Awdurdod sydd wedi'u hatodi. 
Atodlen 1

[bookmark: _Toc1991186]                                                   Manyleb Gwasanaeth


Atodlen 2

[bookmark: _Toc1991187]                       Amodau'r Contract (Schedule 2 - Copi Saesneg yn unig)


Atodlen 3

Cysylltiadau (o fewn y Contract Drafft)






























Atodlen 4

Polisïau Gorfodol (o fewn y Contract Drafft)



























Atodlen 5

Holiadur Cymhwyso (dogfen gaffael sengl)



























Atodlen 6

Holiadur Masnachol (Costau)



























Atodlen 7

Holiadur Technegol





























Atodlen 8

[bookmark: _Toc427837692][bookmark: a145332][bookmark: _Toc1991188]                                      Gwybodaeth sy'n fasnachol sensitif

Rwy'n datgan y dymunaf ddynodi'r wybodaeth a ganlyn fel gwybodaeth sy'n Fasnachol Sensitif [ac i'w atodi gyda'r Contract yn Atodlen [RHIF]].
	 
 
 
 


Y rheswm/rhesymau yr ystyrir y dylid cadw'r wybodaeth hon yn eithriedig dan FOIA/EIRs yw:
	 
 
 
 


Cyfnod yr amser yr ystyrir bod yr wybodaeth yn eithriedig yw [hyd nes bod y Contract yn cael ei ddyfarnu NEU yn ystod cyfnod y contract NEU am gyfnod o [NIFER] o flynyddoedd hyd nes [MIS], [BLWYDDYN]].
	 
 
 
 


 
	LLOFNOD:
	_________________________________________

	ENW (LLYTHRENNAU BRAS):
	_________________________________________

	SWYDD:
	_________________________________________

	⁠CWMNI:
	_________________________________________

	DYDDIAD:
	_________________________________________




Atodlen⁠ 9

[bookmark: _Toc492885340][bookmark: _Toc315162433][bookmark: _Toc416257556][bookmark: _Toc416249284][bookmark: _Toc1991189][bookmark: _Toc415561575][bookmark: _Toc415556950][bookmark: _Toc415561834][bookmark: _Toc415561765][bookmark: _Toc415561688]                                                        Ffurflen Dendro
Cyngor Gwynedd
FFURFLEN DENDRO
[Mae’r cytundeb hwn ar gyfer Gwasanaeth Galw Mewn Pobl Ifanc 16 – 24 oed Gwynedd].
Gwasanaeth Cefnogi yn ôl yr angen
Prif Weithredwr
Cyngor Gwynedd
Rwyf i /Rydym ni...............................................................(Enw'r Cyflenwr)
ar ôl darllen y dogfennau tendr a gyflwynwyd i ni ac rydym drwy hynny yn cynnig darparu'r Prosiect (nodwch Enw'r Prosiect) a ddisgrifir am y swm o:
£..........................................................................................................................…………. 
………………………………………………………………………………………………………………………………………………….…………………………………………….…………………………………………
(swm mewn ffigyrau a geiriau).
Mae'r Ymateb i'r Tendr hwn yn parhau i fod ar agor i'w dderbyn am chwe mis calendr o'r dyddiad cau Ymateb i'r Tendr.
Rwyf i/Rydym ni yn cadarnhau bod gennym ar hyn o bryd (neu'n cytuno i gael) Yswiriant Atebolrwydd Cyhoeddus/Trydydd Parti sy'n ein indemnio ni a'r Cyflogwr yn erbyn atebolrwydd o'r fath am ddim llai na £5,000,000 ar gyfer unrhyw un ddamwain, sy'n ddiderfyn mewn unrhyw flwyddyn. 
Rwyf i/Rydym ni yn deall y gallai fod yn angenrheidiol negodi lefel cost sy'n dderbyniol i Gyngor Gwynedd ("yr Awdurdod”).
Rwyf i/Rydym ni yn cytuno ac yn deall na fydd unrhyw ychwanegiad neu arnodiad a wneir i'r Ffurflen Dendro hon neu unrhyw amodau a wneir gan y Cyflenwr yn gysylltiedig â'r ffigwr tendr hwn yn cael ei dderbyn gan yr Awdurdod ac y bydd unrhyw ychwanegiad, arnodiad neu amod o'r fath yn golygu y gallai'r Awdurdod wrthod y tendr yn unol â'r ITT. 
Rwyf i/Rydym ni, hyd eithaf fy ngwybodaeth/ein gwybodaeth, yn datgan fod yr atebion a'r wybodaeth a nodwyd yn y ddogfen gyflwyno hon yn gywir ac yn iawn. 
Rwyf i/Rydym ni yn ymwybodol o ganlyniadau camgynrychioli difrifol.

Atodlen 10

	
TYSTYSGRIF GWRTH-GYDGYNLLWYNIO

	
1
	
Tystiwn fod y tendr hwn yn cael ei wneud yn ddidwyll, ac nad ydym wedi sefydlogi nac addasu swm y tendr trwy gytundeb, dan gytundeb nac yn unol ag unrhyw gytundeb neu drefniant gydag unrhyw berson arall.  Rwyf i/rydym ni* hefyd yn tystio nad wyf i/ydym ni wedi gwneud nac yn mynd i wneud, ar unrhyw adeg, unrhyw un o’r gweithredoedd a ganlyn, cyn yr amser a’r dyddiad a nodir y dylid dychwelyd y tendr hwn: -

	
1.1
	
Datgan brasamcan o swm y tendr i unrhyw berson, heblaw’r person sy’n gofyn am y swm neu frasamcan o swm y tendr arfaethedig, heblaw pan fo’n rhaid datgelu brasamcan o’r swm, yn gyfrinachol, er mwyn cael dyfynbrisiau premiwm yswiriant angenrheidiol i baratoi’r tendr.

	
1.2
	
Mynd i unrhyw gytundeb neu drefniant gyda pherson arall fel y bo’r person hwnnw yn ymatal rhag tendro, neu ddatgelu swm unrhyw dendr sydd i’w gyflwyno.

	
1.3
	
Cynnig neu dalu neu roi neu’n cytuno talu neu roi unrhyw swm o arian neu ystyriaeth werthfawr yn uniongyrchol neu’n anuniongyrchol i unrhyw berson i wneud, fod wedi’i wneud neu achosi i’w wneud o ran unrhyw dendr arall neu dendr arfaethedig am y gwaith y crybwyllwyd eisoes ac unrhyw beth o’r fath y disgrifiwyd uchod.

	
2
	
Yn ogystal, tystiwn ymhellach fod yr egwyddorion a ddisgrifir ym mharagraffau 1 uchod wedi, neu am gael, eu dwyn i sylw pob is-gontractwr, cyflenwr a chwmni cysylltiedig sy’n darparu gwasanaethau neu ddeunyddiau mewn cysylltiad â’r tendr hwn a bydd unrhyw gontract a lunnir gydag is-gontractwr, cyflenwr neu gwmni cysylltiedig yn cael ei wneud ar y sail bod yr holl bartïon yn cydymffurfio â’r egwyddorion uchod.

	
3
	
Yn y dystysgrif hon, bydd y gair “person” yn cynnwys unrhyw berson ac unrhyw gorff neu sefydliad, sy'n gorfforedig neu'n anghorfforedig; a bydd “unrhyw gytundeb neu drefniant” yn cynnwys unrhyw drafodion o’r fath boed hwynt yn ffurfiol neu’n anffurfiol a ph'un ai a ydynt yn gyfreithiol gyfrwymol a'i peidio.

	
4
	
Rwyf yn cadarnhau fy mod i yn derbyn y bydd unrhyw doriad yn amodau'r dystysgrif tendro cydgynllwynio yn arwain yn anochel at Gyngor Gwynedd yn diddymu'r contract.

